
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৪৫০
শিশু




জন্ম কথা






খোকা মাকে শুধায় ডেকে, ‘এলেম আমি কোথা থেকে

কোন্খানে তুই কুড়িয়ে পেলি আমারে?’

মা শুনে কয় হেসে কেঁদে খোকারে তার বুকে বেঁধে—

‘ইচ্ছা হয়ে ছিলি মনের মাঝারে।


‘ছিলি আমার পুতুল খেলায়, প্রভাতে শিব-পূজার বেলায়

তোরে আমি ভেঙেছি আর গড়েছি।

তুই আমার ঠাকুরের সনে  ছিলি পূজার সিংহাসনে,

তাঁরি পূজায় তোমার পূজা করেছি।


‘আমার চিরকালের আশায়, আমার সকল ভালোবাসায়,

আমার মায়ের দিদিমায়ের পরানে,

পুরানো এই মোদের ঘরে গৃহদেবীর কোলের ’পরে

কতকাল যে লুকিয়ে ছিলি কে জানে।


‘যৌবনেতে যখন হিয়া উঠেছিল প্রস্ফুটিয়া

তুই ছিলি সৌরভের মতো মিলায়ে,

আমার তরুণ অঙ্গে অঙ্গে জড়িয়ে ছিলি সঙ্গে সঙ্গে

তোর লাবণ্য কোমলতা বিলায়ে।


‘সব দেবতার আদরের ধন নিত্যকালের তুই পুরাতন,

তুই প্রভাতের আলোর সমবয়সি।

তুই জগতের স্বপ্ন হতে এসেছিস আনন্দস্রোতে

নূতন হয়ে আমার বুকে বিলসি।


‘নির্নিমেষে তোমায় হেরে তোর রহস্য বুঝি নে রে—

সবার ছিলি আমার হলি কেমনে!

ওই দেহে এই দেহ চুমি মায়ের খোকা হয়ে তুমি

মধুর হেসে দেখা দিলে ভুবনে।














[image: ]

[image: ]

'https://bn.wikisource.org/w/index.php?title=পাতা:সঞ্চয়িতা-রবীন্দ্রনাথ_ঠাকুর.pdf/৪৫২&oldid=1689205' থেকে আনীত


				
			

			
			

		
		
		  
  	
  		 
 
  		
  				১৮:১২, ৩০ জুন ২০২২ তারিখে সর্বশেষ সম্পাদিত
  		
  		 
 
  	

  
	
			
			
	    ভাষা

	    
	        

	        

	        এই পাতাটি অন্য কোনো ভাষায় উপলব্ধ নয়।

	    
	
	[image: উইকিসংকলন]



				 এই পাতা শেষ সম্পাদিত হয়েছে ১৮:১২টার সময়, ৩০ জুন ২০২২ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।



				গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	ব্যবহারের শর্তাবলী
	ডেস্কটপ



			

		
			








